
Áhersla var eins og fyrri ár á fræðslu til félagsmanna og að fylgjast með nýjungum í málaflokknum. Í stjórn voru Soffía Egilsdóttir formaður, Þórunn Einarsdóttir gjaldkeri, Guðrún Reykdal ritari og Steinunn K. Jónsdóttir og  Eyrún Jónatansdóttir meðstjórnendur.

Í febrúar hélt fagdeildin málþingið: ,, Búseta heima – þarfir og þjónusta við eldri borgara”. Var það haldið í samstarfi við Rannsóknasetur í barna- og fjölskylduvernd og Þjóðmálastofnun 20. febrúar á Háskólatorgi. Sex erindi voru flutt og sóttu rúmlega eitthundrað manns málþingið.
Í mars var aðalfundur félagsins og þá hélt Helga Ragnarsdóttir fyrirlestur um innsæiskenninguna og hlutverk kenninga í öldrunarfræðum.

Félagið var einnig í samvinnu við Rannsóknasetur í barna og fjölskylduvernd og Þjóðmálastofnun um að fá öldrunarfræða prófessorinn Lars Tornstam, höfund kenningar um öldrunarinnsæi til landsins en hann kom í apríl og hélt fyrirlestur í Lögbergi.

Farið var í heimsókn á Hrafnistu í september og fræðst um hvíldar- og enurhæfingarinnlagnir og dagþjálfun sem farið var af stað með þar síðastliðið vor.

Reykjanesbær var heimsóttur í október en þar kynnti Rannveig Einarsdóttir yfirfélagsráðgjafi öldrunarþjónustu á vegum Reykjanesbæjar.

Fræðslufundur var haldinn í nóvember þar sem Soffía Egilsdóttir og Sigrún Þórarinsdóttir kynntu meistaraprófsverkefni sín. Í desember var félagsmiðstöðin í Hæðagarði skoðuð þar sem Ásdís Skúladóttir sagði frá starfseminni þar. 
